
	    Постановление
         № 137
	                     Карар
 от « 30 » ноябрь   2018 г.
	


Татарстан Республикасы Мамадыш муниципаль
 районы Мамадыш шәһәре Башкарма комитетының

 “Татарстан Республикасы Мамадыш 
 муниципаль районы Мамадыш шәһәре
 территориясендә җирле әһәмияттәге
 автомобиль юлларының сакланышына
 муниципаль контрольне гамәлгә ашыру

 Административ регламентны раслау турында”
2016 ел, 2 декабрь, 125 нче санлы карарына 
үзгәрешләр кертү турында

      Мамадыш районы прокуратурасының 2018 елның 7 июнендә кабул ителгән 02-08-02-18 номерлы протестын карап тикшергәннән соң, “Россия Федерациясендә җирле үзидарә оештыруның гомуми принциплары турында” 2003 елның 6 октябрендәге 131-ФЗ номерлы Федераль закон, “Россия Федерациясендә автомобиль юллары һәм юл эшчәнлеге турында һәм Россия Федерациясенең аерым закон актларына үзгәрешләр кертү хакында” 2007 елның 8 ноябрендәге 257-ФЗ номерлы Федераль закон, «Дәүләт контролен (күзәтчелеген) һәм муниципаль контрольне гамәлгә ашырганда юридик затларның һәм индивидуаль эшкуарларның хокукларын яклау турында»  2008 елның 26 декабрендәге 294-ФЗ номерлы Федераль закон, Татарстан Республикасы Мамадыш муниципаль районы Мамадыш шәһәре муниципаль берәмлеге Уставы нигезендә, Татарстан Республикасы Мамадыш муниципаль районы Мамадыш шәһәре Башкарма комитеты 
 К А Р А Р  Б И Р Д Е:

     1. Татарстан Республикасы Мамадыш муниципаль районының Мамадыш шәһәре территориясендә җирле әһәмияттәге автомобиль юлларын саклауга муниципаль контрольне гамәлгә ашыру административ регламентның 5.3 пунктын түбәндәге редакциядә бәян итәргә:
         “5.3. Мөрәҗәгать итүче шикаять белән, шул исәптән түбәндәге очракларда да мөрәҗәгать итә ала:

1)муниципаль хезмәт күрсәтү турында мөрәҗәгать итүченең гарызнамәсен теркәү вакытын бозу;

2) муниципаль хезмәт күрсәтү вакытын бозу;

3) мөрәҗәгать итүчедә муниципаль хезмәт күрсәтү өчен Россия Федерациясе, Татарстан Республикасы норматив хокукый актларында, Мамадыш муниципаль районы җирле үзидарә органнары тарафыннан каралмаган документлар таләп итү;

4) муниципаль хезмәт күрсәтү өчен Россия Федерациясе, Татарстан Республикасы норматив хокукый актлары, Мамадыш муниципаль районы җирле үзидарә органнары тарафыннан гариза бирүчедән документлар кабул итүдән баш тарту;

5) әгәр баш тарту нигезләре федераль законнар һәм алар нигезендә кабул ителгән Россия Федерациясенең, Татарстан Республикасының башка норматив хокукый актлары, Мамадыш муниципаль районының җирле үзидарә органнары тарафыннан каралмаса, муниципаль хезмәт күрсәтүдән баш тарту;

6) муниципаль хезмәт күрсәткәндә мөрәҗәгать итүчедән Россия Федерациясе, Татарстан Республикасы норматив хокукый актларында, Мамадыш муниципаль районы җирле үзидарә органнары тарафыннан каралмаган түләү таләп итү;

7) Башкарма комитетның, Башкарма комитетның вазыйфаи затының муниципаль хезмәт күрсәтү нәтиҗәсендә бирелгән документларда җибәрелгән опечаткалар һәм хаталарны төзәтүдән баш тартуы яисә мондый төзәтүләрнең билгеләнгән срогын бозу;

8) дәүләт яки муниципаль хезмәт күрсәтү нәтиҗәләре буенча документлар бирү вакытын яки тәртибен бозу;

9) федераль законнар һәм алар нигезендә кабул ителгән Россия Федерациясенең башка норматив хокукый актлары, Россия Федерациясе субъектларының законнары һәм башка норматив хокукый актлары, муниципаль хокукый актлары белән күздә тотылмаган очракта дәүләт яисә муниципаль хезмәт күрсәтүне туктатып тору».
     2.Әлеге караны  районның «Нократ» («Вятка») газетасында, интернет мәгълүмати- коммуникацион челтәрендәге Татарстан Республикасының http://pravo.tatarstan.ru хокукый рәсми порталында һәм Мамадыш муниципаль районының http://mamadysh.tatarstan.ru рәсми сайтында урнаштыру юлы белән халыкка иъглан итәргә.

4. Әлеге карарның үтәлешен контрольдә тотуны үз җаваплылыгымда калдырам.
Мамадыш шәһәре башкарма 

комитеты җитәкчесе                                                                         Р.М.Гарипов

